
ᐱᕙᓪᓕᐊᔪᑦ 

ᐃᕐᖐᓐᓇᖅ ᓴᖅᑭᑦᑕᕆᐊᓕᒃ 

ᐃᓄᐃᑦ ᐅᖃᐅᓯᖓᓐᓂᒃ ᐱᓇᓱᐊᕈᓰᒃ ᖁᕕᐊᓲᑕᐅᓂᐊᖅᑐᑦ  

 ᐃᖃᓗᐃᑦ, ᓄᓇᕗᑦ (ᕕᕗᐊᕆ 17, 2014)- ᐅᖃᐅᓯᕐᓄᑦ ᑭᒡᒐᖅᑐᖅᑎ ᓄᓇᕗᒻᒥ ᐃᓕᔅᓯᓐᓂᒃ ᑐᙵᓱᒃᑎᑦᑎᕗᖅ 

ᖁᕕᐊᓲᑎᖃᖁᔨᓪᓗᓂ ᐅᖃᐅᓯᕐᒧᑦ ᖁᕕᐊᓲᑕᐅᓂᐊᖅᑐᒥᒃ - ᐃᓄᐃᑦ ᐅᖃᐅᓯᖓᓐᓂᒃ ᐱᓇᓱᐊᕈᓰᒃ, ᕕᕗᐊᕆ 17-ᒥ 28-ᒧᑦ.  

ᐅᖃᐅᓯᕐᓄᑦ ᐱᔪᓐᓇᐅᑎᑦ ᐃᑲᔪᕐᓂᐊᖅᐳᑦ ᐃᓚᐅᔪᒪᔪᓂᒃ ᓄᓇᖃᕐᕕᐅᔪᓕᒫᓂᒃ ᐃᓚᓕᐅᔾᔭᐅᓗᑎᒃ ᐃᓄᓕᒫᑦ. “ᐅᖃᐅᓯᕗᑦ 

ᑕᑯᒃᓴᐅᑎᑦᑎᕗᖅ ᑭᒃᑰᓂᑦᑎᓐᓂᒃ. ᐱᒻᒪᕆᐅᖕᒪᑦ ᐃᓕᓐᓂᐊᖏᓐᓇᕐᓗᑎᒍᑦ, ᐅᖃᓪᓚᐅᓯᕆᓗᑎᒍᑦ, ᐅᕙᑦᑎᓐᓂᒡᓗ 

ᐃᖃᐃᓯᑉᐸᒡᓗᑕ ᐅᖃᐅᓯᕗᑦ ᐱᒻᒪᕆᐅᓂᖓᓂᒃ ᐅᖃᓪᓚᐅᓯᕆᕙᒡᓗᑎᒍᑦ ᖁᕕᐊᓲᑎᒋᓗᑎᒍᑦ”, ᐅᖃᓚᐅᖅᐳᖅ ᐅᖃᐅᓯᕐᓄᑦ 

ᑭᒡᒐᖅᑐᖅᑎ, ᓵᓐᑐᕋ ᐃᓅᑎᖅ.     

ᐅᖃᐅᓯᕐᓄᑦ ᑭᒡᒐᖅᑐᖅᑎ ᐱᓕᕆᐊᒃᓴᖃᖅᑎᑦᑎᓕᒑᕗᖅ ᐃᓄᐃᑦ ᐅᖃᐅᓯᖓᓐᓂᒃ ᖁᕕᐊᓲᑎᒃᓴᓂᒃ ᐱᓇᓱᐊᕈᓰᖕᓂᒃ, 

ᐃᓚᒋᔭᐅᓗᓂ ᓴᖅᑭᑕᐅᓂᖓ ᖃᕋᓴᐅᔭᖃᕐᕕᖕᒥ Facebook-ᑯᑦ. “ᓂᕆᐅᒃᑲᑦᑕ ᐅᓄᕐᓂᖅᓴᓂᒃ ᒪᒃᑯᒃᑐᓂᒃ 

ᖃᐅᔨᔭᐅᑎᑦᑐᒪᓪᓗᑎᒍᑦ ᑕᐃᒪᐃᓕᐅᕐᓂᒃᑯᑦ, ᑐᓴᕐᕕᒋᔪᒪᓪᓗᑎᒍᑦ ᐊᒻᒪᑦᑕᐅᖅ ᐃᓕᓐᓂᐊᕈᑎᑦᑐᒪᓪᓗᑎᒍᑦ ᒪᒃᑯᒃᑐᑦ 

ᐅᕙᑦᑎᓐᓂᙶᖅᑐᓂᒃ”. Facebook-ᑯᑦ ᓴᖅᑭᑕᐅᓛᖅᑐᑦ ᐃᓚᖃᕐᓂᐊᖅᐳᑦ ᓵᓚᒃᓴᕋᓲᑎᓂᒃ ᒪᒃᑯᒃᑐᓕᒫᓄᑦ ᐊᕐᕌᒍᓕᖕᓄᑦ 

13-ᒥ 19-ᒧᑦ ᓄᓇᕗᒻᒥ; ᐱᔾᔪᑕᐅᓗᑎᒃ ᐃᓄᒃᑐᑦ ᐅᐃᐅᐃᑐᓪᓗ ᐅᖃᐅᓯᓖᑦ, ᑖᒃᑯᐊ Les Rendez-vous de la 

Francophonie ᑭᖑᓂᐊᒍᑦ ᐱᓕᕆᑎᑦᑎᓛᕐᒥᖕᒪᑕ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᕐᒥᒃ, ᒫᔾᔨ 7-ᒥ 23-ᒧᑦ.  

 “ᐃᓄᒃᑐᑦ ᐅᖃᓪᓚᓲᑦ ᐱᓇᔪᖁᓂᐊᖅᐸᒃᑲ ᐅᖃᐅᓯᕐᒥᓂᒃ ᐅᖃᓪᓚᒍᓐᓇᕐᓂᓕᒫᒥᓂᒃ ᐅᖃᓪᓚᒐᓱᖃᑦᑕᖁᓗᒋᑦ 

ᐅᐱᒋᑦᑎᐊᕐᓗᒍ ᐊᓯᒥᓄᑦ ᐅᖃᐅᓯᖃᖃᑎᒋᙱᑕᒥᓄᑦ ᐃᓄᐃᑦ ᐅᖃᐅᓯᖓᓐᓂᒃ ᐱᓇᓱᐊᕈᓰᖕᓂᒃ ᖁᕕᐊᓲᑎᖃᖅᑎᓪᓗᑕ 

ᐊᔪᕐᓇᙱᑉᐸᓪᓗ ᑕᐅᕗᖓᓕᒫᖅ. ᐊᒻᒪᓗ ᑕᐃᒃᑯᓄᖓ ᐃᓄᒃᑎᑐᑦ ᐅᖃᒡᒐᕐᓂᖅᓴᐅᔪᓄᑦ ᐊᒃᓱᕈᕐᓗᑎᒃ 

ᐅᖃᓪᓚᒐᓱᒋᐊᓪᓚᖁᒐᓗᐊᖅᐸᕗᑦ!” ᐃᓅᑎᖅ ᐅᖃᓚᐅᖅᐳᖅ. ᑎᑎᕋᕐᕕᒃᐳᑦ ᑎᓕᐅᕆᖃᑦᑕᖅᐳᖅ ᐃᖅᑲᓇᐃᔭᕐᕕᖕᓂᒃ, 

ᐃᓕᓐᓂᐊᕐᕕᖕᓂᒃ ᓄᓇᓕᖕᓂᓪᓘᓐᓃᑦ ᐱᓕᕆᖃᑦᑕᖁᓪᓗᒋᑦ ᖁᕕᐊᓲᑎᖃᖁᓪᓗᒋᑦ ᐱᓇᓱᐊᕈᓰᖕᓂᒃ”. ᐱᓕᕆᐊᖑᔪᓴᓂᒃ 

ᐃᓱᒪᒋᔭᖃᕈᔅᓯ, ᐃᓕᖅᑯᓯᓕᕆᔨᒃᑯᑦ ᐃᑭᐊᖅᑭᕕᖓᓐᓄᐊᕈᓐᓇᖅᐳᓯ ᐅᕗᙵᕐᓗᓯ www.ch.gov.nu.ca. 

“ᖁᕕᐊᓲᑎᖃᓚᐅᕐᓂᐊᖅᐳᒍᑦ ᐅᖃᐅᓯᑦᑎᓐᓂᒃ ᐊᔾᔨᐅᙱᐸᓗᑦᑎᐊᖅᑐᒥᒃ ᐅᖃᓪᓚᐅᓯᑦᑎᐊᕙᓪᓛᓗᖕᒥᓪᓗ!” ᐃᓅᑎᖅ 

ᐅᖃᒃᑲᓐᓂᓚᐅᖅᐳᖅ ᑕᐃᒫᓯᒋᐊᕋᒥ.  

ᐅᖃᐅᓯᕐᓄᑦ ᐱᔪᓐᓇᐅᑎᑦ ᓄᓇᕘᒥ ᐃᓱᒫᓘᑎᒋᔭᓯ ᑐᓴᖅᑕᐅᑎᑦᑐᒪᒍᔅᓯᐅᒃ ᑐᑭᓯᒋᐊᒃᑲᓐᓂᕈᒪᒍᔅᓯᓘᓐᓃᑦ ᑎᑎᕋᕐᕕᑦᑎᓐᓄᑦ 

ᐅᖃᓗᒍᓐᓇᖅᐳᓯ ᐅᕗᖓ ᓈᓴᐅᑎᒧᑦ (867) 979-7960. ᑐᑭᓯᒋᐊᒃᑲᓐᓂᕈᒪᒍᔅᓯᓗ ᐃᑭᐊᖅᑭᕕᑦᑎᓐᓄᐊᕈᓐᓇᕆᕗᓯ 

ᐅᕗᙵᕐᓗᓯ www.langcom.nu.ca 

### 

ᑐᓴᐅᒪᔪᓕᕆᔨᓄᑦ ᖃᐅᔨᒋᐊᕐᕕᒃᓴᖅ: 

ᕕᓂ ᖃᕆᑕᖅ  

ᑐᓴᐅᒪᖃᑦᑕᐅᑎᓕᕆᔨ 

vkaretak@langcom.nu.ca  

http://www.ch.gov.nu.ca/
http://www.langcom.nu.ca/
mailto:vkaretak@langcom.nu.ca


ᐅᖃᐅᓯᕐᓄᑦ ᑭᒡᒐᖅᑐᖅᑎᐅᑉ ᑎᑎᕋᕐᕕᖓ  

ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ - ᐃᓄᐃᑦ ᐅᖃᐅᓯᖓᓐᓂᒃ ᐱᓇᓱᐊᕈᓰᒃ  

 

ᐱᓕᕆᐊᒃᓴᑦ: 

- ᑐᓴᐅᒪᔪᓕᕆᔨᒃᑯᓐᓂᒃ ᐱᓕᕆᐊᖑᔪᖅ “ᐅᖃᐅᓯᕋ, ᐱᔪᓐᓇᐅᑎᒐ”, ᐃᓚᒋᔭᐅᓪᓗᑎᒃ ᑎᑎᕋᖅᓯᒪᔪᑦ, 

ᓈᓚᐅᑎᒃᑯᑦ ᐊᒻᒪ ᖃᕋᓴᐅᔭᒃᑯᑦ ᒪᓂᓴᐅᑎᑦ  

- ᓴᖅᑭᑕᐅᓵᓕᓛᖅᑐᖅ ᒥᓕᐅᑉ ᓴᖅᑭᓛᖁᔭᖓ: ᐃᓄᐃᓐᓇᖅᑐᓐ ᐅᖃᐅᓯᖅ ᓴᖅᑭᒃᑲᓐᓂᓛᖁᓪᓗᓂᐅᒃ, ᕕᕗᐊᕆ 

17, 2:00-ᒧᐊᖅᐸᑦ ᐅᓐᓄᒃᓴᒃᑯᑦ ᑕᕐᕆᔭᕐᕕᐊᓗᖕᒥ ᐱᓕᕆᖃᑕᐅᓗᑎᒃ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ, 

ᐊᒻᒪ ᓄᓇᕗᑦ ᒐᕙᒪᒃᑯᑦ  

- ᐃᓱᒪᒋᕕᓯᐅᖅᑎᑦᑎᓗᑎᒃ ᐅᖃᓗᒃᑎᑦᑎᑲᑕᒡᓗᑎᒃ “ᐅᖃᐅᓯᐅᑉ ᑐᑭᖓ ᖃᓄᖅ ᑐᑭᖃᕐᒪᖓᑦ 

ᓇᓚᐅᑕᐅᓇᓱᒃᐸᒡᓗᓂ” ᓰᕖᓰ-ᑯᑦ ᓇᓚᐅᑎᒃᑯᑦ ᓈᓚᒃᑕᐅᓛᖅᑐᑦ ᐅᓪᓗᑐᐃᓐᓇᖅ, ᕕᕗᐊᕆ 21-ᖑᓕᖅᐸᑦ, 

1:00- 3:00-ᒧᑦ ᐅᓐᓄᒃᓴᒃᑯᑦ, ᐃᓄᒃᑎᑐᑦ ᐅᖃᓪᓚᐅᓯᐅᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᔨᐅᖅᑎᒃᑯᓐᓂᙶᖅᑐᖃᕐᓗᓂ ᐊᒻᒪ ᐃᓕᖅᑯᓯᓕᕆᔨᒃᑯᓐᓂᙶᖅᑐᖃᕐᓗᓂ (ᓄᓇᕗᑦ ᒐᕙᒪᒃᑯᓐᓂ)  

- ᓄᓇᕗᒥᐅᑦ ᖃᐅᔨᔭᐅᑎᑦᑎᔪᓐᓇᓛᕐᒥᔪᑦ ᑕᐅᑐᖅᑰᖅᑕᖏᓐᓂᒃ ᐅᖃᐅᓯᕐᓄᑦ ᐱᔾᔪᑕᐅᕙᒃᑐᓂᒃ 

ᐃᓱᒪᒋᕕᓯᐅᖅᑎᑕᐅᓕᖅᐸᑕ ᑕᐃᒎᓯᓕᖕᒥᒃ “ᖃᓄᖅ ᐃᓱᒪᕕᑦ” ᐃᓄᐃᑦ ᑕᑯᓐᓈᒐᒃᓴᓕᕆᔨᒃᑯᓐᓂᒃ, ᑏᕖᒃᑯᑦ 

ᑕᑯᒃᓴᐅᑎᑕᐅᓗᑎᒃ APTN-ᑯᑦ, ᕕᕗᐊᕆ 25-ᖑᓕᖅᐸᑦ ᑕᐃᑲᓃᖃᑕᐅᓛᕐᒥᔪᑦ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᓐᓂᙶᖅᑐᑦ ᐊᒻᒪ ᐃᓕᖅᑯᓯᓕᕆᔨᒃᑯᓐᓂᙶᖅᑐᑦ (ᓄᓇᕗᑦ ᒐᕙᒪᒃᑯᓐᓂ)  

 


